ԱՄՓՈՓԱԹԵՐԹ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ  ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ  ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	
 ՀՀ ֆինանսների նախարարություն

	Ձեր 27.06.25թ.-ի N ՆՄ//17683-2025 գրությամբ ներկայացված` «Հայաստանի Հանրապետության 2025 թվականի պետական բյուջեի մասին» օրենքում վերաբաշխում, լրացում, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով առաջարկվում է կատարել վերաբաշխում 2025թ.-ի ՀՀ պետական բյուջեի 1088 Զբաղվածության ծրագրում՝ «12006. Սեզոնային զբաղվածության խթանման միջոցով գյուղացիական տնտեսությանն աջակցության տրամադրում» միջոցառումից 154.35 մլն դրամ հատկացնելով նոր բացված՝ «12026. Անապահովության գնահատման համակարգով անապահով ճանաչված ընտանիքների աշխատունակ անձանց վարձատրվող հասարակական աշխատանքի դիմաց աջակցության տրամադրման» միջոցառմանը:
Այդ կապակցությամբ, հայտնում ենք, որ Նախագծի հիմնավորմամբ որևէ անդրադարձ չի կատարվել նվազեցվող միջոցառման գծով արձանագրված թերակատարումներին, պակասեցման պատճառաբանություններին և մինչև տարեվերջ լրացուցիչ ֆինանսական միջոցների անհրաժեշտությունը բացառելու վերաբերյալ հիմնավորումներին:
Հարկ է նշել, որ Ձեր կողմից շրջանառության մեջ է դրվել նաև մեկ այլ որոշման նախագիծ (17.06.25թ.-ի N ՆՄ//16715-2025 գրությամբ նախագիծն ուղարկվել է ՀՀ ՖՆ-ին), որով նույնպես նախատեսվում է «12006. Սեզոնային զբաղվածության խթանման միջոցով գյուղացիական տնտեսությանն աջակցության տրամադրում» միջոցառումից 197.4 մլն դրամ հատկացնել նոր բացված «12025. Անապահովության գնահատման համակարգով անապահով ճանաչված ընտանիքի աշխատունակ անձանց համար կարճաժամկետ ուսուցման դասընթացի կազմակերպման, աշխատանքային փորձ ձեռք բերելու համար աջակցության տրամադրման և զբաղվածության ապահովման» միջոցառմանը, որի հիմնավորումներում նույնպես նվազեցվող միջոցառման գծով պակասեցումների վերաբերյալ համապատասխան պարզաբանումներ չեն տրվել:
Արդյունքում ստացվում է, որ 1088 ծրագրի 12006 միջոցառումից, որի իրականացման համար 2025թ-ի ՀՀ պետական բյուջեով նախատեսված է 504.6 մլն դրամ, և որն ընթացիկ տարվա առաջին կիսամյակի կտրվածքով ունի 0 % կատարողական՝ նախատեսվում է կատարել ընդհանուր 351.75 մլն դրամ գումարի վերաբաշխում, առանց որևէ հիմնավորումների և նախատեսված գումարները չծախսելու պատճառաբանությունների: Հավելենք նաև, որ կիսամյակի 0 % կատարողականի պայմաններում 2026թ.-ի պետական բյուջեի նախագծով տվյալ միջոցառման համար հայտավորվել է ևս 236.0 մլն դրամի պահանջ:
Ելնելով վերոգրյալից՝ հայտնում ենք, որ Նախագծի վերաբերյալ վերջնական դիրքորոշում կարող ենք հայտնել վերը նշված տեղեկատվության, և 1088 ծրագրի 12006 միջոցառման թերակատարման պատճառների, վերջինիս արդյունավետության վերաբերյալ կատարված վերլուծությունների և հեռանկարային առաջարկությունների առկայության դեպքում:

